EPH - - DRC MASHI HEBREW BIBLE and MASHI GREEK

Munkwa munene oku barhumisi ba Yezu na Ekleziya
bakolaga na C.D.P.C.L. Bukavu, bulya omu EBIBLIYA NTAGATIFU,
Verbum Bible, Kinshasa 1992, rhuddémire binwa binji bya mashi.

AMARUBA MUTAGATIFU PAOLO AYANDIKIRAGA ABEFEZI®

Nnadmahanga warheganyagya ebinja rhulimwo buno. Kurhenga mira erhi ajira omuhigo gw'okuciza
n'‘okuha ebintu byoshi mwami muguma, ye Kristu. Muli Abayahudi n'abarhali Bayahudi bakola baguma:
«2, 13 Lero buno, muli Kristu, mwe mwali kuli mira, omuko gwa Kristu gwammushegezize hofi. 14 Neci ye
buholo bwirhu, ye wajirara ago mashanja gombi okuba liguma, ashdba ecisika c'obushombanyi
cakag'ibaberdla; 15 omu mubiri gwage arhenza irhegeko haguma n'ebirhegesirwemwo n'ebigabi byalyo,
mpu lyo abo babiri abahindula muntu muguma muhyahya muli ye, na ntyo alérhe omurhdla; 16 na bombi
abajire mubiri muguma, anabagalule omu bwira bwa Nndmahanga omu kuyirha obushombanyi bwébo
muli ye oku musalaba. 17 Anaciyish'ihubuliza omurhdla kuli mwe, mwe mwali kuli, n‘'obuholo kuli balya
bali hofi. 18 Neci, oku rhulibabiri ye rhuhisa hali Ishe muli Mika muguma yéne.»

Eco cinyabuguma cihydhya c'abemézi yo Ekleziya. Kristu ye Irhwe yéne wakerekaga emikolo
y'oburhumisi (cig. 4) abarhumisi bagwasirwe ngasi muguma alonze obunguke bwa boshi. Kristu yene
arhuhire olwiganyo ly'obuzigire burhashuba nyuma. Acishwékire oku Ekleziya anayicésa. Mpu obuhya
bw'abakristu burholere olwiganyo aho, bunabe cimanyiso cihamiriza oburhahemuka bwa Kristu (cig. 5).
Okubéra kwinja kuli Kristu eri ntambala rhwalwa, ci rhurhalwisagya abirhu ci galya mahashe mabf shetani
akolésa mpu arhuyegdle kuli Kristu (cig. 6).

1

Omusingo

' Paolo, Ntumwa ya Yezu Kristu oku bulonza bwa Nyamuzinda, oku batagatifu n‘abemézi muli Kristu
Yezu bali e Efezi. > Kuli mwe engalo n‘omurhdla gwa Larha Nndmahanga na Nyakasane Yezu Kristu.

I. Inwe ly'obucunguzi n'ery' Ekleziya

Kurhenga amango goshi erhi Nyamuzinda alonza okurhujira bana bage

3Ayagirwe Nyamuzinda n'lshe wa Nnawirhu Yezu Kristu, owarhugishaga, arhuha obwanga
bw'obunya-mdka bwa ngasi lubero, bwanga buhubuka omu mpingu muli Kristu!

*Ntyo kwo acirhwishozire muli ye embere igulu liremwe mpu rhube batagatifu na béru-kwéru embere
zage omu buzigire,

® oku bulonza gwage yéne arhulonddla mpu rhuyish'iba bana bage balere erhi Yezu Kristu orhuma,

® oku bukuze bw'irenge ly'engalo yage arhushobdzagya muli Omugala Muzigirwa.

"Muli ye rhubona obuydkoke, muko gwage gurhumire, obwonjo oku byaha, nk'oku obuhirhi bw'engalo
yage bunali,

8eyo ngalo Nndmahanga arhushobbzagya omu bushinganyanya n'omu bumanye.

9Arhumanyisa ihwe ly'obulonza gwéage, gulya muhigo gwéage gw'olukogo ali erhi ahizire muli Kristu,

lOmpu lyo, hano amango gayunjula, aguyukiriza: okushubdliza ebintu byoshi muli Mwami muguma,
yerigi Kristu, ebiri emalunga n'en‘igulu.

Y Muli ye kandi rhwacishozirwe mpu rhube mimo, rhwagoshélwa kurhenga mira oku bulonza bw'Olya
ojira byoshi nk'oku alonzize yéne,

2 mpu lyo rhwe® rhwali erhi rhulangalira Kristu kurhenga mira, rhuba buku-ze bw'irenge lyage.

B Ninyu® kwo na kwo, erhi muyus'iyumva oluderho Iw'okuli, yo Myanzi y'Akalembe k'obuydkoke

#1.0 Banya-Efezi, Bantu b'e Efezi, Bantu barhengaga e Efezi.
®1.12 Rhwe: Bo bayahudi abo; bakristu b'oku blko, b'oku ishanja ly'Abayahudi.
°1.13 Ninyu: kwo kuderha abapagani abo; bakristu b'omu mashanja, bdko burhali bwa Bayahudi.



bwinyu, n'erhi muha mwamayeméra, muli ye mwahirwakwo ecimanyiso ca Milka
Mutatagatifu mwalaganyibagwa.

“0Oyo Mlka Mutatagatifu co cikinja c'akashambala kirhu, ye narheganya obucunguzi bw'olubaga
Nyamuzinda acizagya, mpu lube bukuze bw'irenge lyage.

Kristu ye Mwami mukulu w'ebintu byoshi

*Co cirhumire, nani erhi nyumva obuyemére bwinyu muli Nyakasane Yezu n'obuzigire bwinyu oku
batagitifu boshi, *° ntacihusa okuvuga omunkwa mwe murhumire nka nammukengéra omu nsengero zani,
Y nti Nyamuzinda wa Nnawirhu Yezu Kristu, Ishe W‘iren%e, ammuhe omurhima gw'ohushinganyanya
anammufulllire amahwe gége, lyo mumumanya bwinja. ® Mashi ammumolekere amasti g'omurhima,
mubone bulangalire buci mwahamagalirwe na buhirhi buci bw'irenge akashambala kdge kammubikire
omu karhi k'abatagatifu, ¥ mubone na bukulu buci burhajira lugero obuhashe bwége bwarhuhire, rhwe
bemézi. Obwo buhashe bw'emisi yage 2% abuyerekine muli Kristu erhi amuf(lla omu bafti anamubwarhaza
ebwa kulyo kwage omu mpingu, z enyanya bwenéne kulusha ngasi Bwami, ngasi Burhegesi, ngasi
Buhashe na ngasi Burhwaéli, na kulusha ngasi izino liderhwa, arhali hano igulu héne, ci n'omu igulu
lyayisha. **Byoshi abihizire aha magulu gage, amujira kasongéro Kk'ebintu byoshi, amuijira irhwe
ly'Ekleziya, 2 gwo mubiri gwage, lyo n'ishwinjiro ly'olya oyunjuzize byoshi byoshi muli ngasi kantu.

Kristu arhucungula buzira makwanane girhu

! Ninyud mwe mwali mufire n'obubf n'ebyaha binyu > mwalimwo mira erhi mukashimba obugende bw'eri
igulu n'okukashimba omuluzi w'obwami bw'omu cirére, ye muzimu ntalikirira entumva ... * Caba mushana
nirhu® rhweshi rhwali ba lugero luguma nabo mira omu kushimba amiru girhu mabi, omu kukolera irala
ly'omubiri n'enyifinjo mbi, n'oku bworhere bwirhu rhwali bana ba bukunizi ak'abandi.

‘Ci Nyamuzinda ntahwa-lukogo, obuzigire bwage bu-nji arhuzigiremwo burhumire, *n'obwo rhwali
mifiriri erhi by&ha birhu bi-rhuma, arhuflla haguma na Kristu, -enali hshékano yage yammucizagya-;
® arhufiila haguma naye, anarhubwarhaza omu mpingu muli Kristu Yezu, 7mpu ayérekane omu myéka
yayisha obuhirhi burhajira lugero bw'engalo yage n'obwinja bwage kuli rhwe muli Kristu Yezu. ®Bulya,
neci, nshékano yage, kuhirakwo obuyemére, yammucizagya. Obwo bucire, arhali omu misi yinyu
burhenga, ci eri ngalo ya Nyamuzinda. ? Arhali omu bijiro burhenga, mpu lyo halek'iba owacikuza. 10 Bulya
rhuli mulimo gwage, rhwalemirwe muli Kristu Yezu mpu rhujire ebijiro binja Nyamunzinda
arhurheganyizagya okukola.

Abayahudi n'abarhali Bayahudi omu cinyabuguma ca Kristu

1 Kengeri amango ga mira, mwe bapagani, -mwali bo ornu mubiri gwinyu, mwa mwakag'iderhwa
bantakembilwa na balya baciderha bakembdle, erhi banali bo omu mubiri gwadbo gwakembilagwa
n'abantu-; kengeri oku ago mango murhagwérhe Kristu, mwali bakagwa omu ishanja ly'lsraheli, nta
cigabi mwagwérhe omu ndagano Nnélmabangaf alaganaga, mwali mbula-bulangalire na
mbula-Nyamuzinda en'igulu. ®Lero buno, muli Kristu, mwe mwali kuli mira, omuko gwa Kristu
gwammushegezize hofi.

““Neci ye buholo bwirhu, ye wajirara ago mashanja gombi® okuba liguma, ashaba ecisika
c'obushombanyi cakag'ibaberdla; 1% omu mubiri gwage arhenza irhegekoh haguma n'ebirhegesirwemwo
n'ebigabi blyélyo, mpu lyo abo babiri abahindula muntu muguma muhyahya muli ye, na ntyo alerhe
omurhdla; ** na bombi abajire mubiri muguma, anabagalule omu bwira bwa Nnamahanga omu kuyirha
obushombanyi bwabo muli ye oku musalaba. 1 Anaciyish'ihubuliza omurhdla kuli mwe, mwe mwali kuli,
n'‘obuholo kuli balya bali hofi. '8 Neci, oku rhuli babiri' ye rhuhisa hali Ishe muli MOka muguma yéne.

Y Na ntyo murhaciri b'embuga nisi erhi bigolo, ci mukola ba mulala muguma n'abatagatifu na bana
b'omu nyumpa ya Nyamuzinda. 2 Entumwa n'abalébi co ciriba muyubakirwekwo, na Kristu Yezu Yénéné
ye ibuye-kaboko ka nyumpa. **Muli ye mwo ngasi bibake busimbana bunashunjoka, bube
ka-Nyamuzinda katagatifu muli Nyakasane. Muli ye ninyu mwajire omu blbake mpu muhinduke
ka-Nyamuzinda muli MOka Mutagatifu.

9.1 Ninyu: mwe bakristu mwarhenganga omu miko garhali ga bayahudi, mpu bo bapagani.

2.3 Nirhu: rhwe bakristu barhengaga omu miko g'Abayahudi, mpo bakag'ilinda Masiya kurhenga mira
2.12: Abapagani bagwérhe bazimu baniji, ci barhayishigi Nyamuzinda w'okuli.

92.14 : Ago mashanja gombi: Abayahudi n'abapagani.

f’2.15 : Irhegeko lya Musa lyali cisika ekarhi k'Abayahudi n'abandi bantu.

'2.18 : Oku rhuli babiri: Ahayahudi n'abapagani.

Paolo muja-bugo w'ihwe lya Kristu

! Co irhumire, nie ono Paolo, ndi mushwéke wa Kristu Yezu mwe bapagani murhumire. ? Bulya nkabaga
mwayumvirhe kurhi Nyamuzinda anshobdzagya enshokano yage mpu mmuhise kuli yo, *n'oku
anfulGliraga ery'ihwe, nk'okdla mmuyandikire omu nderho nsun%unu. *Omu kusoma ebi mmuyandikire
ninyu mwéne mwaciyumviza obumanye njira bw'ihwe lya Kristu. ° Ery'ihwe lirhali lisag'ibwirwa abantu ba
mira nk'oku likola limanyirwe n'entumwa zage ntagatifu n'abalébi muli Mika Mutagatifu: ® Abapagani
bakola bayemérirwe okuyish'ihAbwa kashambala kaguma, bakola baba birumbu bya mubiri muguma,
banakola bashangira eciragane muli Kristu Yezu erhi Myanzi y'Akalembe erhuma'. ’Nahindusire
mujabugo w'eyo Myanzi y'Akalembe erhi nshékano y'engalo Nyamuzinda anshobbdzagya erhuma,
ayerekana obuhashe bw'okuboko kwéage. ®Nie munyi omu bakristu boshi, nie nashobwire enshokano
y'okumanyisa abapagani obuhirhi bwa Kristu burhajira lugero 9n'okuyéreka abantu boshi lirya ihwe lyali
lifulike kurhenga emyaka n'‘emyaka muli Nyamuzinda, Mulemi w'ebintu byoshi. 2 Obwo bushinganyanya
bwa Nyamuzinda burhajira oku bwankagerwa, ciru n'Amami n'’Amahashe® g'omu mpingu, erhi gabona
Ekleziya lyo gabumanyire. ™ Ntyo kwo Nnamahanga ali alalire kurhenga emyaka n'emyaka okuyish'ijira
muli Nnawirhu Kristu Yezu. ** Ye rhuha, akaba rhuyemire, oburhwali bw'okuyegera Nyamuzinda buzira
bwoba. ** Ntyo mmuhunyire nti murharhemukaga erhi malibuko gani ga-rhuma, bulya lyo irenge linyu.

Omusengero gwa Paolo

' Co cirhumire nfukama embere za Nyamuzind'lshe, *°y'Ishe wa ngasi mubusi oli empingu n'igulu, 1 nti
ahume omu buhirhi bw'irenge Iyég7e, a-mmukomeze n'obuzibu bwa Mdika Mutagatifu, ly'omuntu
muhyé1hyaI ommuli-mwo ayushika, lyo na Kristu abéra omu mirhima yinyu erhi buyemére bwi-nyu
burhuma. Mumere emizi omu buzigire, munasére omu buzigire, 18 lyo muhash'iyumva, mwe n'abemézi
boshi, obugali n'obuli, oburherema n'obwandagala™, 19munamanye obuzigire bwa Kristu, ciru bukaba
bulushire ngasi bukengére, na ntyo muyunjule obuhirhi bwa Nndmahanga bwoshi. 2 Kuli Oyo ogwérhe
obuhashe bw'okurhuijirira ngasi kantu rhwankashenga erhi kugeréreza, ciru analushise, Oyo obushashe
bwéage bukola omu mirhima yirhu, ZLkuli Ye irenge omu Ekleziya na muli Kristu Yezu, kuhika amango
goshi n'emyéaka n'emyaka! Amen!

'3.6 : Ababatizibwe boshi, bakaba bapagani erhi Bayahudi, bali bana ba Nnamahanga.
¥3.10 : Amami n'Amahashe g'omu mpingu, bo bamalahika.

'3.16: Oyo muntu muhyahya, bwo buzine Mika Mutatagatifu arhuha omu bubatizo.
™3.18 : Okwo kwoshi kuli kuderha oku ihwe lya Nnamahanga lirhajira lugero.

Il. Amahano g'okushwinja

Okuyumvanya n'okubéra omu cinyabuguma

! Mmuhunyire, nie mushwéke muli Nyakasane, nti olugendo Iwinyu lulingdnane n'obworhere
mwahamagirwemwo. *Mube birhohye na batidu, munalemberane; muyumvanye omu buzigire,
® munaciséze okulanga obuguma bwa Maka Mutagatifu omu murh(la gw'ecinyabuguma. * Omubiri guli
muguma na Mdka Mutatagatifu ali muguma; n'obulangalire mwahamagirwemwo nabwo buli buguma.
®Nyakasane ali muguma Yéne, n'obuyemére buli buguma, n'obubatizo buli buguma. ® Nyamuzinda ali
muguma, Y'lshe w'abantu boshi, ye kulire boshi, akola muli boshi, anaba muli boshi. " Ci kwonene ngasi
muguma muli rhwe ahabirwe eyage ngalo nk'oku anatwiragwa n'enshékano ya Kristu. ®Kwo Amandiko
gadesire, mpu": Arheremire emalunga, ahéka ababohe, agabira abantu enshokano. % «Arheremire», kwo
kuderha kurhi? Ka kurhali kuderha oku ali arhanziriyandagalira omu kuzimu? 10 Oyo wayandagalaga, ye
wanarheremaga, arhaluka amalunga goshi, mpu abe ishwinjiro ly'ebintu byoshi. ‘'Kandi ye
washobbzagya:

baguma okuba ntumwa,

abandi okuba balébi erhi baja-bugo b’'Emyanzi y'Akalembe,

n'abandi okuba balu-ngere

erhi bayigiriza,

12 akeresa ntyo abemézi omu mukolo gw'oburhumisi, mpu lyo ay(ibaka omubiri gwa Kristu, ** kuhika
rhweshi haguma rhuhike omu cinyabuguma c'obuyemére n'ec’'okumanya Mugala wa Nndmahanga,
rhulinde rhuba muntu mwimana, rhuhike oku lugero lukwanine® ishwinjiro ly'omubiri gwa Kristu. ** Ntyo
lero rhurhaciyérhe nka bana ba birhaba bayeh(Olwa eyi n'‘eyi ha ngasi mpdsi y'enyigirizo zarhenga omu
bunywesi bw'abantu n'omu bu-lyalya bwabo bw'okurhebana. > Ciomu kujira eby'okuli omu buzigire,
rhwayush(ika omu ngasi njira, rhuyegere irhwe, ye Kristu. *® Ye ha omubiri gwoshi okusimbana n'okuséra
haguma oku burhabéle bw'enungo zoshi zigulisa n‘'omukolo gwa ngasi cirumbu; na ntyo kwo kushunjika
n'‘okuciylbaka gwéne omu buzigire.

Obuzine buhyahya muli Kristu

" Lero mashi, mmubwizire nnammugashire muli Nyakasane, nti mu rhacikag'iyérha nka bapagani
bakashimba enkengéro zabo za busha. 18 Obuke-ngére bwéabo buyunjwire mwizimya, n‘obuhwinja
bw'omurhima gwabo guhdsi-re bwarhumire barhabona obuzine bwa Nyamuzinda. 9 Baciberire
bacikala--nshonyi, bashimba engeso mbi y'okuhusha, bagwira okukajira eby'enshonyi bya ngasi lubero.

2 Ci mwehe arhali ntyo kwo mwayigirizibwe Kristu, ** akaba mwamuyumvirhe n'akaba mwayigirizibwe
muli ye nka kulyala binali muli Yezu.

22 Mwayigirizibwe oku murhegesirwe okuleka obworhere bwinyu burhanzi n'okuhogola omuntu wa mira®,
olya oja wabola omu kushimba enyifinjo mbf, **lyo muhinduka bahyahya omu murhima n'omu nkengéro
zinyu, **munacihundikire omuntu muhyahya, olya Nyamuzinda alemaga oku nshusho yage omu
bushinganyanya n‘omu butagatifu bw'okunali. * Lero nta kucikaz'inywerha, ci ngasi muguma akabwira
ababo eby'okuli, bulya rhweshi rhuba ngasi muguma birumbu by'ababo. ?° Mukunire, ci murhajiraga caha:
iziba lirhazikaga n'obukunizi bucimmugwérhe®. * Mumanye mwankaha hishetani engwarhiro. *® Ngasi
wali cishambo agokdle; akole n'amaboko gége erhikwo nk'oku bishingéanine, ciru ahash'irhabala
ab'obuligo. *Nta luderho lubi lurhengage omu kanwa kinyu; mukaderha ebiwa binja bg/(”)ne, birya
byankaba Iwingayo Iwinja oku bandi amango gakwéanine, n'okulerhera ababiyumva akamalo. 0 Mumanye

"4.8 : Lul 67. 19.

°4.13 : Ekleziya lyo ishwinjiro ly'omubiri gwa Kristu, na ngasi babatizibwe byo birumbu by'o-gwo mubiri.
Ngasi muguma muli rhwe kukwénine aciséze okuba mwiméana, okuba mutagatifu, lyo Ekleziya ehika oku
lugero lukwanine ishwinjiro ly'omubiri gwa Kristu.

P4.22 : Omuntu wa mira y'olya wali omu buja bw'ebyaha, n'omuhyahya y'olya waburhagwa omu mishi
g'obubatizo.

94.26 : Lul 4, 5.



murhajiraga MOka Mutatagatifu gwa Nyamuzinda burhe', ye wammuhiragakwo ecimanyiso c'olusiku
Iw'obucunguzi®. ** Omujina, ennongwe, obukunizi, akadali, ebijaci, ebydla byoshi birhenge ekarhi kinyu,
haguma na ngasi coshi ciderhwa cibi. **Muciyérekane binja erhikwo na ba lukogo baguma oku bandi,
omu kubabalirana mwéne na nnene nka kulya Nndmahanga ammubabaliraga muli Kristu.

'4.30 : Ngasi caha cijira Mika Mutagatifu burhe, bwenéne ebyaha bisheréza ecinyabuguma c'Ekleziya.
°4.30 olusiku ly'obucunguzi: Aha kuydrha kw'igulu lyo rhwacunguka Iwoshi, olusiku rhwarhengamwo olu
lubanda Iw'emirenge.

! Neci, muciséze okushusha Nnamahanga nka bana bage bazigirwa. > Mukayérha muzigirine nka kulya
Kristu ammuzigiraga, acihana yéne erhi rhwe rhurhuma mpu abe ntllo na nterekéro y'okusimisa
Nyamuzinda. * Obugonyi bdhe na ngasi bindi by'enshonyi n‘amagene g'eby'en‘igulu, ciru amazino gabyo
garhakag'iderhwa ekarht kinyu: ntyo kwo kushinganine abatagatifu. * Nta kuganira eby'enshonyi, nisi erhi
okuderha ebirhagwérhi nda na mugongo, erhi okushesa abandi n'ebinwa bibi: eby6la byoshi birhakwéanini;
mukaz'ivuga Nndmabanga omunkwa erhikwo. 5Mumanye kwinja oku nta mugonyi, nta mimaguza, na
ntdye ohubira eby'en'igulu, -kwo kulikufukamira ebiremwa-, ntdye muli abo boshi wanalabarhe omu
Bwami bwa Kristu na Nnamahanga. 6Harhajiraga owammurheba n'ebinwa by'obunywesi: ebyo byo
bihamagala obukunizi bwa Nyamuzinda oku bamugomera. ! Mumanyage mwankashangira obubi bwébo.

® Mira mwali omu mwizimya, buna !'ero mukola muli bulangashane muli Nyakasane; muydrhe nka béna
ba bumoleke. °Na ngasi hiri hinja, ngasi hishinganine, na ngasi hiri hy'okuli, yo mburho y'obulangashane.
® Mulongereze ebisimisize Nyakasane; ' munamanye mwankasha-ngira emikolo y'omwizimya erhajira
kamalo, ci muyérekane obubi bwayo erhikwo. *?Bulya ebi abo bantu bajira bufundafunda, ziri nshonyi
okubiderha. **Ci ebiyérekanwa bAyoshi kubonekana bibonekana n'obwalagale; na ngasi co-shi cibonekana
n‘obwalagale buba bumoleke. **Co cirhuma baderha, mpu: «Tultka, weri iro, zika omu bafu, Kristu
akumolekera». *° Ntyo mumanye bwinja olugendo Iwinyu; murhahimbaga nka bingolongolo, ci mube
barhimanya; ' Mukolése bwinja amango muhirwe, bulya zino nsiku ziri mbi. '"Kuziga murhabaga
bahalanjisi, ci muciséze okumanya cici Nyakasane alonza. *®Murhahira mukalaluka amamvu, bulya
ly'iriba ly'eby'enshonyi; ci muyunjule Mika Mutagatifu. ' Mukazibwirana ennanga, ebi-takiro n'enyimbo
z'obunya-Mdka; mukayimba n'okukuza Nyakasane n'omurhima gwinyu gwoshi. 20 Ngasi mango n'oku
ngasi kantu mukaz'ivuga Nyamuzind'lshe omunkwa, oku izino lya Nnawirhu Yezu Kristu.

Oku abakristu bakwéanine okuydérha omu mwa béabwe

! Mukaz'ikengana mwéne na nnene erhi kurhinya Kristu kurhuma. ?* Ku-kwanine abakazi bayumve biba
nk'oku bankayumva Nyakasane; 23 bulya omulume ye nnawabo omukazi, nka kula Kristu ye nnawabo
Ekleziya, ye Muciza w'omubiri. 24 Kulya Ekleziya eyumva Kristu, kwo n'abakazi bakwanine okuyumva biba
muli byoshi. > Mwe balume, muzigire bakinywi nka kula Kristu azigira Ekleziya; acihanyire yo erhumire,
6mpu ayijire ntagatifu anayicése omu kuyishuka n'amishi haguma n'oluderho'. 21 Bulya alonzagya
Ekleziya yage ebe cirangashana, erhagwérhi izabyo, erhi migunye-migunye, nisi erhi bindi bya bene ebyo,
ci ntagatifu na nyéru-kwéru.

%8 Abalume nabo bakwanine bazigire bakabo nka mibiri yabo bone. Ozigira mukage crhi yéne ocizigire.
2 Ntaye osag'ishomba omubiri gwége; ci kugulisa omuntu agulisa n'okugugenderera kwinja, nka kula
Kristu ajirira Ekleziya; *° Bulya rhuli birumbu by'o-mubiri gwage. *! Co cirhuma omuntu aleka ishe na nnina,
acishwékerekwo mukage, banabe oku bali babiri mubiri muguma. #Liri ihwe likulu elyo: nalonza
okuderha oku luli lwiganyo lwa Kristu n'Ekleziya. s Ntyo ngasi muguma muli mwe azigire mukage nk'oku
acizigira yéne, n‘'omukazi akenge iba.

'5.26 Amishi n‘enderho z'obubatizo, ebyo badesire.
“5.31: Murh 2, 24; Mt 19, 5.

YUVOIKOC WC Kai & XPIoTOC KEQAAN TAC €KKANoiac, autdg owTip ToU owuaroc: Y aAN we f EKKANGIa
UTTOTAooETal TG XPIOTR, oUTwC Kai ai yuvaikec Toic avdpdolv év Travri. *>Oi dGvdpec, ayoTmdTe TAC
YUVOTKOC, KaBWCS Kai 0 XpIoTOC AYETINOEV TAV EKKANGiav Kai £auTdv TTapédwkev UTIEP auThc, “iva alThv
ayigon kabapiocac T Aoutp® Tod Udatoc év pruaT, 'iva TapacTAon auTdc Eaut®d EvSofov TAV
¢kkAnoiav, pni Exoucav oTridov f putida f T TV ToloUTwy, GAN iva i ayia Kai Gpwpog. 2 oltwg
o@eihouaiv [kai] oi Gvdpec Ayatrdv TAG £QUTAWY Yuvaikag WG TA £QUTOV CWHATA. 6 ayarr@y Thv éautod
yuvaika €autov AyaTrd. OUd¢ig yap mroTe TV £€0utol adipka éuionoev AAN EKTpé@el Kai BAATTEI AUTHV,
KaBoC Kai 6 XpIoTdg TV ékkAnaoiav, ° 8T uéAn €ouév To0 owWuatog autold. 31 AvTi TOUTOU KATOAEIYEI
GvBpwTTog [TOV] 'ITGTéé)(] Kai [Tv] untépa Kai TpookoAAnBRAoeTal TTPOg THV yuvdika alTtol , kai EéoovTal oi
dUo €ic oapka piav. *>T0 puoTApIov TOUTO péya £0Tiv: éym ¢ Aéyw €ic XpIOTOV Kai €i¢ THV éKKAnoiav.
*TARV kai Upeic of ka®' va, £kaoTog TAV €auTtol yuvaika oUTwe Ayamdtw We £auTdv, f 8¢ yuvn iva
@oBfTal ToV avdpa.

! Bana, mukaz'iyumva ababusi binyu mull Nyakasane: okwo kushinganine. > Okaz’ |kenga sho na nyoko,
-ly'irhegeko lirhanzi lirimwo eciragane-, Iyobona iragi onalame myéaka minji en'igulu”. Nlnyu mwe
babusi, murhakag'isholoshonza abana binyu, ci omu kubalera, mubayigirize munabahantle muli
Nyakasane

°Bashizi, mukaz'i iyumva ba nnahamwinyu ben igulu, mubarhinye munabakenge n'‘omurhima
gurhalimwo bulyalya, nka kulya mwankajirira Kristu. Murhakag ikakolera isu nk' abalonz isimisa abantu, ci
nka barhumisi ba Kristu bajira obulonza bwa Nnamahanga n‘omurhima gwoshi. ' N'omurhima gwinyu
gwoshi murhumikire Nyakasane, ci arhali abantu. ® Murhahabiri oku ngasi muntu, akaba mushizi, akaba
ntagengwa, ayishihdbwa na Nyakasane oluhembo Iw'aminja ajizire.

Ninyu, mwe bashigwa, mukabajirira nk'okwo. Muleke okukabaybbohya, murhanayibagiraga oku
Nnawabo na Nnawinyu omu mpingu aba, n'oku arhajira kanana.

Emirasano y'omukristu

1% cabuzinda-zinda, musimike muli Nyakasane n'omu buhashe bw'emisi yage. ** Muyambale emirasano
ya Nyamuzinda, lyo muhash'ihima obwengehusi bwa shetani. 12 Bulya ababisha rhulwisa gurhali mubiri na
muko, ci Mami, n'Amahashe, n'Amarhegesi g'eri igulu ly'omwizimya; rhulwisa abazimu babi babéra omu
cirére”. '3 Kuziga muyambale emirasano ya Nyamuzinda, ly'omu mango mabi muhashihagalika
omushombanyi, muhimane, munayérhe muzibuh|re * Muyimangire kuli gombi! Okuli bube gwo mukaba
gwinyu, obu- shmganyanya ebe yo mpenzi yinyu, ** n'obushibirizi bw'okulumiza Emyanzi y'Akalembe zibe
20 nkwérho zmyu Muyorhe mufumbasire empenzi y'o-buyernére, yo mwakahazamwo emyampi-kamole
y'omub{” yoshl "Muyambale n'ensirha y'obucire n'engorho ya Moka Mutagatifu, lwo Luderho Iwa
Nnamahanga. '® Muydrhe muharamya nokushenga ngasi mango muli MOka Mutagatifu; mukayiza
burharhama, munasengerere abatagatifu boshi. Munsengere nanl lyo mbona oku nabumbdla akanwa,
nderhe nampandle n'oburhwali ihwe ly'Emyanzi yAkaIembe yo ndi muja-bugo wayo muno nkoba.
Mashi mbone oburhwali bw'okuyiderha nk'oku ekwanine!

Emyanzi ya Paolo n‘'omusingo

I Nnonzize nti ninyu mumanye emyanzi yani n'oku nyosire; mwene wirhu muzigirwa Tikiko, muganda
okwanine okucikubagirwa muli Nyakasane ammubwira byosh| Mmurhumweye nti ammuhe emyanzi
yirhu anammurhdlirize emirhima. Nyamuzmd Ishe na Nyakasane Yezu Kristu bashob6ze bene wirhu
omurh(la, obuzigire n'obuyemére. ** Enshokano ya Nnamahanga ebe haguma na balya boshi bazigira
Nnawirhu Yezu Kristu omu kalamo karhaheka!

6.3 : Lub 20, 12.
"6.12 : Ababisha birhu barhali b'en‘igulu, ci Shetani yénéneé.
¥6.16 : Omubi kwo kuderha shetani.

L Ta Tékva, UTTOKOUETE TOIC YOVEDOIV UMV [V KUpiw]- ToUTO yap £0TIV Sikaiov. 2 Tipa TOV TTaTépa oou Kdi
AV uNTépa, fiTIC £0Tiv £vIOAR TTPWTN év £mmayyeAiq, °iva €0 ool yévnTal kai £0n pakpoxpovIog T TAS VAG.

Kai of TraTépec, ui TTapopyileTe Ta TEKVA UMV GAN £KTpéQeTe aUTA €v Traudeia kai vouBeaia kupiou. ° Oi
doUAol, UTTOKOUETE TOIG KATA OGPKA KUpiolg UETA @OBoU Kai Tpduou év ATAGTNTI TAG Kapdiag UNWMV WS TM
XpIoT®, ® i kat 6BaApoSouAiav We AvBpWTTapPeakol AN (¢ SoTAol XpIoToU TToI00vTeS TO BEANUa TOU
Be0U €K WUXAC, ' MET €Uvoiag BOUAEUOVTEC WC TG KUPiw Kai oUK avBpwtroic, ®eiddtec &TI EKAOTOC AV TI
Troifon ayadov, TolTo KopioeTal TTapd Kupiou eite 0o0Aog €ite €éAelBepoc.  9Kai oi KUpIol, T aUTA TTOIEITE
TPOG alToug, Aviévieg TRV ATTEIARY, €idOTEG OTI Kai aUTOV Kai UPOV O KUPIOG €aTiv év oUpPavoiG Kai
TTPOCWTTOANUYIa oUK £oTiv Trap’ auT®. *° Tol Aorrod, évBuvapoloBe év Kupiw Kai év TG KPATE TAC ioXUog
auTol. ! évduoaoBe TV TavoTAiav ToU Beol TIPOC TO dUvacBal UNEC oThval TTpoC TaC uedodeiac 100
SiaBoAou- 2T oUk EoTIv IV 1} TTEAN TIPOC aiua Kai oapka GAAG TIPOC TAC APXAC, TIPOC TAC £Eouaiac,
TIPOC TOUG KOOWOKpATopag Tod OKATOUG ToUTOoU, TTPOC TA TIVEUNATIKA TAG TTOVNpPiag év Toi¢ £TToupaviolg.
1¥51 ToGTO AvaAaBeTe TAV TravoTAiav ToU Beod, fva duvnBiTte AvTioTival £V TR AUEPA TR TTovnpd Kai
&Travta Katepyacduevol otival. M oTite olv TepI{wadpevol THY 60UV UMV €v aAnBeia kai §vSuadyevol
TOV Bwpaka TAC dikaloouvng *°kai UTrodnoduevol Toug TTOdAg év £Tolpacia o vayyehiou TAS giprvng,
®¢v mEoIV AvaAaBOvTEC TOV BUPEdV TAC TToTEWC, év () DdUVHOEoBe Travia Ta BEAN ToU TrovnpEod [1d]
TETUPpWEVA aféoalr Y kai TNV TrEpIke@aiaiav 1ol ocwTnpiou dé€aoBe kai THv pdxaipav Tod Trvelpatog,
£oTIV pfipa Beod. 8 Aiex TTdong TTPooeuxic Kai SENCEWCS TTPOCEUXOMEVOI £V TTAVTI Koug(b &v TIveUuaT, Kai
gic alTO AYPUTTVOUVTEC €V TIACT TIPOOKAPTEPATE! KOl SEATE! TIEPT TIAVTWY TV Ayiwv = Kai UTIéP éuod, iva
pol 506 AGyoc év Avoitel Tl OTOPATAC PO, £V TTaPPENOIa yvwpioal TO HUGTApPIoV ToU ebayyehiou, 2 UTép
ol TipeoBeuw v GAUOEI, iva év aUTR TTappnoIdowial WS ST Pe AaAfjoal. 2 “Iva 8¢ €idfTe Kai UPEIC Ta KOT
guE, Ti TTPACOW, TTAVTA YVwpioel UKV TUXIKOC 6 AyartrnToc aSeAQOC Kai TOTOC SIGKOVOC €V Kupiw, 22 dv
ETTePWa TTPOG UPAC €ig auTo TodTO, iva yv@TE T TTEPI NUQV Kal TTapakahéon Tag kapdiag Ukubv. 2 EipAvn
TOIC GBEAQOIC Kai AyATI WETA TOTEWS GO Bgol TATPOC Kai Kupiou ‘Incod XpioTod. 2*1 xdpig petd
TAVTWY TV AyatrwvTwy 1oV KUplov AUV Incolv XpiaTtdv év deBapaiaq.



